
ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒՆՎԱՐԻ 12-Ի N 57-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ՎԵՐԱԲԵՐՅԱԼ

	Կրթության տեսչական մարմին
	
	01/02.1/310-2026
23.03.2026

	«Հայաստանի Հանրապետության կառավարության 2023 թվականի հունվարի 12-ի N 57-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Կրթության տեսչական մարմինն առաջարկություններ չունի։
	
	Ընդունվել է ի գիտություն:



	ՀՀ տարածքային կառավարման և ենթակառուցվածքների նախարարություն
	
	ԴԽ/15․2/12368-2026
31․03․2026

	Քննարկման արդյունքներով առաջարկում ենք Նախագծի 1-ին կետի       1․1 ենթակետում և Նախագծի հիմնավորման մեջ «մարզպետարանների» բառը փոխարինել «մարզպետների աշխատակազմերի» բառերով՝ համաձայն «Կառավարչական իրավահարաբերությունների կարգավորման մասին» օրենքի։
	
	Ընդունվել և խմբագրվել է։



	Երևանի քաղաքապետարան
	
	01/41650-26
15.04.2026

	Վերահաստատելով Երևանի քաղաքապետարանի կողմից տարբեր գրությունների շրջանակներում ներկայացված դիրքորոշումը՝ կրկին հայտնում ենք, որ հանրակրթական ուսումնական հաստատությունների կառավարման միասնականությունն ապահովելու նպատակով լիազորություններն անհրաժեշտ է վերապահել մեկ լիազոր մարմնի, քանի որ տարբեր լիազոր մարմինների կողմից հաստատության գործադիր մարմնի՝ տնօրենի և վարչատնտեսական մասի համակարգողի նշանակումն ու ուսումնական հաստատության ընդհանուր ղեկավարումը չի կարող արդյունավետ լինել:
Հաշվի առնելով նշվածը և Տեղական ինքնակառավարման եվրոպական խարտիայի 4-րդ հոդվածի 6-րդ մասի պահանջները՝ հայտնում ենք, որ պլանավորման և որոշում կայացնելու գործընթացներում, որոնք առնչվում են տեղական ինքնակառավարման մարմիններին, անհրաժեշտ է հաշվի առնել տեղական ինքնակառավարման մարմինների կարծիքը:
Միաժամանակ, հաշվի առնելով «Երևան քաղաքում տեղական ինքնակառավարման մասին» օրենքում փոփոխություն կատարելու մասին» և հարակից օրենքներում փոփոխություններ և լրացումներ կատարելու մասին» օրենքների նախագծերի փաթեթի վերաբերյալ 2026 թվականի հունվարի 16-ին Հայաստանի Հանրապետության վարչապետի մոտ կայացած խորհրդակցության արդյունքները և դրա շրջանակներում ձեռքբերված պայմանավորվածությունը՝ հայտնում ենք, որ տեղական ինքնակառավարման մարմինների լիազորություններին առնչվող նախագծերը մինչև ընդունվելը պետք է անցնեն կարգավորման ազդեցության գնահատում և համայնքներին վերաբերելի մասով քննարկվեն նաև բոլոր համայնքների հետ, այդ թվում նաև՝ Հայաստանի համայնքների միության հետ:
	
	Հանրակրթական ուսումնական հաստատությունների կառավարման ենթակայության վերաբերյալ գործընթացն իրականացվում է Հայաստանի Հանրապետության վարչապետի հանձնարարականների շրջանակում, որի վերաբերյալ նախկինում Երևանի քաղաքապետարանին տրամադրվել են համապատասխան պարզաբանումներ։



	ՀՀ ֆինանսների նախարարություն
	
	01/11-4/8413-2026
21.04.2026

	Նախագծով առաջարկվում է Հայաստանի Հանրապետության կառավարության 2023 թվականի հունվարի 12-ի N 57-Ն որոշման 1-ին կետը լրացնել 1․1 և 1․2 ենթակետերով՝ ինչի արդյունքում նշված որոշմամբ հաստատված կարգով նախատեսված լիազորված մարմնի՝ պետական հանրակրթական ուսումնական հաստատությունում վարչատնտեսական գործընթացի կառավարումն իրավաբանական անձին պատվիրակելու գործընթացը մարզպետարանների ենթակայությամբ գործող պետական հանրակրթական ուսումնական հաստատությունների դեպքում  կիրառվելու են 2026 թվականի սեպտեմբերի 1-ից, իսկ Երևանի քաղաքապետարանի ենթակայությամբ գործող պետական հանրակրթական ուսումնական հաստատությունների դեպքում՝ 2027 թվականի սեպտեմբերի 1-ից, ինչպես նաև մինչև այդ ժամկետների լրանալը կշարունակվի գործող նախկին կարգի կիրառումը:
Միաժամանակ, դրանց կիրառման ընթացքում գործնականում կարող են առաջանալ որոշակի խնդիրներ՝ կապված կարգով նախատեսված գործառույթների պատշաճ և անընդհատ իրականացման հետ։
Նշվածի շրջանակում հայտնում ենք, որ գործող կարգի 5-րդ, 7-րդ, 9-րդ և 12–15-րդ կետերով վարչատնտեսական մասի համակարգողին վերապահված են  մի շարք գործառույթներ, իսկ մասնավորապես 9-րդ կետի համաձայն՝ վարչատնտեսական գործառույթների պատվիրակման դեպքում հաստատության վարչատնտեսական մասի համակարգողը լիազոր մարմնի ղեկավարի հրամանով կամ որոշմամբ նշանակվում է համապատասխան գնման ընթացակարգի պատասխանատու ստորաբաժանում և իրականացնում է գնումների մասին օրենսդրությամբ պատասխանատու ստորաբաժանմանը վերապահված լիազորությունները։
Միևնույն ժամանակ, գործնականում հնարավոր են դեպքեր, երբ պետական հանրակրթական ուսումնական հաստատություններում վարչատնտեսական մասի համակարգող առկա չէ, ինչը կարող է հանգեցնել կենտրոնացված կարգով ձեռք բերվող ծառայությունների դեպքում նշված գործառույթների իրականացման անհնարինությանը կամ պատասխանատու ստորաբաժանման բացակայությանը: Հատկապես դա կարող է արտացոլվել հաշվապահական ծառայությունների գնման դեպքում:
Վերոգրյալով պայմանավորված՝ առաջարկում ենք Նախագծով լրացուցիչ սահմանել, որ այն հաստատություններում, որտեղ վարչատնտեսական մասի համակարգող առկա չէ կամ նախատեսված չէ՝ վարչատնտեսական մասի համակարգողին վերապահված գործառույթների իրականացումն ապահովվում է լիազոր մարմնի ղեկավարի որոշմամբ սահմանված անձի կողմից:
	
	 ՀՀ կառավարության 2023 թվականի փետրվարի 16-ի N 216-Ն որոշմամբ սահմանված է, որ կառավարման նոր համակարգին չանցած հանրակրթական ուսումնական հաստատություններում վարչատնտեսական մասի համակարգողի գործառույթներն իրականացնող պաշտոնատար անձինք են՝ ֆինանսատնտեսական գծով տնօրենի տեղակալը, տնտեսվարը և գնումների համակարգողը։

	ՀՀ արդարադատության նախարարություն
	
	27․3․3/20779-2026
27․04․2026

	[bookmark: _Hlk231143511]««Հայաստանի Հանրապետության կառավարության 2023 թվականի հունվարի 12-ի N 57-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1․  Նախագծի 1-ին կետով նախատեսվում է Հայաստանի Հանրապետության կառավարության 2023 թվականի հունվարի 12-ի               N 57-Ն որոշման 1-ին կետը լրացնել 1․1 և 1․2 ենթակետերով՝ հետևյալ բովանդակությամբ․
«1.1․ Սույն որոշման հավելվածով սահմանված դրույթները մարզպետարանների ենթակայությամբ գործող պետական հանրակրթական ուսումնական հաստատությունների դեպքում կիրառվում են 2026 թվականի սեպտեմբերի 1-ից, իսկ Երևանի քաղաքապետարանի ենթակայությամբ գործող պետական հանրակրթական ուսումնական հաստատությունների դեպքում՝ 2027 թվականի սեպտեմբերի 1-ից։
1.2․ Մինչև սույն որոշման 1-ին կետի 1․1 ենթակետով սահմանված ժամկետի լրանալը լիազորված մարմնի՝ պետական հանրակրթական ուսումնական հաստատությունում վարչատնտեսական գործընթացի կառավարումն իրավաբանական անձին պատվիրակելու գործընթացն իրականացվում է նախկին կարգով։»։
Այս համատեքստում հարկ է նկատի ունենալ Նախագծին կից ներկայացված հիմնավորումը, համաձայն որի՝ Հայաստանի Հանրապետության ազգային ժողովի կողմից 2025 թվականի հոկտեմբերի 24-ին ընդունված և 2025 թվականի նոյեմբերի 29-ին հրապարակված «Հանրակրթության մասին» օրենքում փոփոխություններ և լրացումներ կատարելու մասին» ՀՕ-356 օրենքի ուժի մեջ մտնելու կապակցությամբ անհրաժեշտություն է առաջացել համապատասխան փոփոխություններ կատարել մի շարք իրավական ակտերում, այդ թվում՝ Հայաստանի Հանրապետության կառավարության 2023 թվականի հունվարի 12-ի                         N 57-Ն որոշման մեջ՝ դրանք գործող իրավական կարգավորումներին համապատասխանեցնելու նպատակով։
Միաժամանակ հարկ է նկատի ունենալ «Հանրակրթության մասին» օրենքում փոփոխություններ և լրացումներ կատարելու մասին» ՀՕ-356 օրենքի 6-րդ հոդվածի 1-ին մասի 2-րդ կետը, որով «Հանրակրթության մասին» օրենքի 29-րդ հոդվածի 1-ին մասի 6.1-րդ կետը շարադրվել է նոր խմբագրությամբ, որի համաձայն՝
«6.1) Հայաստանի Հանրապետության կառավարության իրավասություններն են՝ հաստատում է պետական հանրակրթական ուսումնական հաստատությունում վարչատնտեսական գործընթացի պատվիրակման կարգը»։
Հարկ ենք համարում նշել, որ «Հանրակրթության մասին» օրենքում փոփոխություններ և լրացումներ կատարելու մասին» ՀՕ-356 օրենքի 11-րդ հոդվածի 1-ին մասով սահմանվել է, որ օրենքի մի շարք հոդվածներով նախատեսված լիազորությունների իրականացումը սկսվում է 2026 թվականի սեպտեմբերի 1-ից, իսկ Երևանի քաղաքապետարանի ենթակայությամբ գործող պետական հանրակրթական ուսումնական հաստատությունների դեպքում՝ 2027 թվականի սեպտեմբերի 1-ից, մինչդեռ հարկ է արձանագրել, որ Օրենքի 29-րդ հոդվածի մասով անցումային կարգավորումներ նախատեսված չեն։
Բացի այդ, Նախագծով առաջարկվող 1.2-րդ կետում կիրառվում է «նախկին կարգով» ձևակերպումը, մինչդեռ Նախագծով չի նախատեսվում գործող որոշման մեջ կատարել բովանդակային փոփոխություններ, ինչի արդյունքում անցումային դրույթների նախատեսման անհրաժեշտությունը պարզ չէ։
Միաժամանակ հարկ է նշել, որ Նախագծով չեն նախատեսվում համապատասխան փոփոխություններ որոշման վերնագրում, 1-ին կետում և հավելվածում, ինչի արդյունքում չի ապահովվում դրանց համապատասխանությունը լիազորող նորմին։ 
Բացի այդ, Նախագծի 1-ին կետում և նոր լրացվող 1․2-րդ կետում «1․1» և «1․2» թվերն անհրաժեշտ է համապատասխանաբար փոխարինել «1․1-ին» և «1․2-րդ» բառերով, Նախագծի 1-ին կետում «որոշման 1-ին կետը լրացնել» բառերն անհրաժեշտ է փոխարինել «որոշումը լրացնել» բառերով, իսկ նույն կետում «ենթակետերով» բառն անհրաժեշտ է փոխարինել «կետերով» բառերով։
Նշվածի արդյունքում անհրաժեշտություն կառաջանա նոր լրացվող 1․2-րդ կետում «1-ին կետի բառերը» հանել, իսկ «ենթակետով» բառը փոխարինել «կետով» բառով։
	
	


















Հայաստանի Հանրապետության կառավարության 2023 թվականի հունվարի 12-ի N 57-Ն որոշման (այսուհետ՝ Որոշում) շրջանակում հանրակրթական ուսումնական հաստատությունների ենթակայությանը վերաբերող իրավահարաբերությունների կարգավորման նպատակով կիրառվում է բացառապես «լիազոր մարմին» ձևակերպումը, որը հավասարապես տարածվում է Հայաստանի Հանրապետության բոլոր պետական հանրակրթական ուսումնական հաստատությունների վրա՝ անկախ դրանց՝ ՀՀ կրթության, գիտության, մշակույթի և սպորտի նախարարության, ՀՀ մարզպետների աշխատակազմերի կամ Երևանի քաղաքապետարանի ենթակայության հանգամանքից։ Հետևաբար, հաստատությունների ենթակայության փոփոխությամբ պայմանավորված՝ Որոշմամբ սահմանված իրավական կարգավորումներում փոփոխություններ կատարելու անհրաժեշտություն չի առաջանում։

Միաժամանակ, հաշվի առնելով ««Հանրակրթության մասին» օրենքում փոփոխություններ և լրացումներ կատարելու մասին» ՀՕ-356-Ն օրենքի 6-րդ հոդվածի 1-ին մասի 2-րդ կետի դրույթը, որով «Հանրակրթության մասին» օրենքի 29-րդ հոդվածի 1-ին մասի 6.1-րդ կետը շարադրվել է նոր խմբագրությամբ և սահմանվել է, որ պետական հանրակրթական ուսումնական հաստատություններում վարչատնտեսական գործընթացը պատվիրակելու կարգը հաստատելը վերապահված է Հայաստանի Հանրապետության կառավարության իրավասությանը, Նախագծով համապատասխան փոփոխություններ են կատարվել Որոշման վերնագրում և 1-ին կետում, ինչպես նաև Որոշման հավելվածի վերնագրում և 1-ին կետում՝ դրանք օրենքով սահմանված լիազորող նորմի պահանջներին համապատասխանեցնելու նպատակով։

	ՀՀ վարչապետի աշխատակազմ
	
	02/11․3/16745-2026
18․05․2026

	1. Նախագծի 1-ին կետի համաձայն՝ որոշման հավելվածով սահմանված դրույթները մարզպետների աշխատակազմերի ենթակայությամբ գործող պետական հանրակրթական ուսումնական հաստատությունների դեպքում կիրառվում են 2026 թվականի սեպտեմբերի 1-ից, իսկ Երևանի քաղաքապետարանի ենթակայությամբ գործող պետական հանրակրթական ուսումնական հաստատությունների դեպքում՝ 2027 թվականի սեպտեմբերի 1-ից: Սույն դեպքում ՀՀ կառավարության 2023 թվականի հունվարի 12-ի N 57-Ն որոշումն ուժի մեջ է մտել 2023 թվականի հունվարի 1-ից, հետևաբար այժմ գործող նորմատիվ իրավական ակտի նկատմամբ գործողության ավելի ուշ ժամկետ սահմանելու կառուցակարգի հնարավորություն գործող օրենսդրությունը չի սահմանում:
2. Նախագծի 1-ին կետի համաձայն՝ մինչև որոշման 1.1-ին կետով սահմանված ժամկետի լրանալը լիազորված մարմնի՝ պետական հանրակրթական ուսումնական հաստատությունում		վարչատնտեսական գործընթացի կառավարումն իրավաբանական անձին պատվիրակելու գործընթացն իրականացվում է նախկին կարգով: Տվյալ պարագայում պարզ չէ, թե որ իրավական ակտի մասին է խոսքը:
	
	Հայաստանի Հանրապետության կառավարության 2023 թվականի հունվարի 12-ի N 57-Ն որոշման (այսուհետ՝ Որոշում) շրջանակում հանրակրթական ուսումնական հաստատությունների ենթակայությանը վերաբերող իրավահարաբերությունների կարգավորման նպատակով կիրառվում է բացառապես «լիազոր մարմին» ձևակերպումը, որը հավասարապես տարածվում է Հայաստանի Հանրապետության բոլոր պետական հանրակրթական ուսումնական հաստատությունների վրա՝ անկախ դրանց՝ ՀՀ կրթության, գիտության, մշակույթի և սպորտի նախարարության, ՀՀ մարզպետների աշխատակազմերի կամ Երևանի քաղաքապետարանի ենթակայության հանգամանքից։ Հետևաբար, հաստատությունների ենթակայության փոփոխությամբ պայմանավորված՝ Որոշմամբ սահմանված իրավական կարգավորումներում փոփոխություններ կատարելու անհրաժեշտություն չի առաջանում։
[bookmark: _GoBack]Միաժամանակ, հաշվի առնելով ««Հանրակրթության մասին» օրենքում փոփոխություններ և լրացումներ կատարելու մասին» ՀՕ-356-Ն օրենքի 6-րդ հոդվածի 1-ին մասի 2-րդ կետի վերաբերյալ ՀՀ արդարադատության նախարարության դիտարկումը, համաձայն որի՝ «Հանրակրթության մասին» օրենքի 29-րդ հոդվածի 1-ին մասի 6.1-րդ կետը շարադրվել է նոր խմբագրությամբ և սահմանվել է, որ պետական հանրակրթական ուսումնական հաստատություններում վարչատնտեսական գործընթացը պատվիրակելու կարգի հաստատումը վերապահված է Հայաստանի Հանրապետության կառավարության իրավասությանը, Նախագծով համապատասխան փոփոխություններ են կատարվել Որոշման վերնագրում և 1-ին կետում, ինչպես նաև Որոշման հավելվածի վերնագրում և 1-ին կետում՝ դրանք օրենքով սահմանված լիազորող նորմի պահանջներին համապատասխանեցնելու նպատակով։



